




Hverja sérðu á myndinni? Hvert er fjölskyldan að fara? 
Hvað ætli sé í bakpokunum? Hver er að kíkja?

1

Gaman, gaman!

Mamma, pabbi, 
Tína og Tumi
eru að fara á hótel.



2 Manstu hvað krakkarnir heita? Hvað er Tína að borða? 
Hvað ætli sé í glasinu hennar?

  

Nú er matur,
segir mamma.
Gæs, sósa og salat.

Má ég fá gos? segir Tína.
Já, já, segir pabbi.



3Hverjir sitja við borðið? Hvað er á borðinu? Hvaða matur finnst þér góður?

  

En ég, má ég fá gos?
segir Tumi.
Já, já, segir mamma.

Mamma og pabbi
fá sér ekki gos.



4 Hvar eru Tína og Tumi? Hvað eru þau að gera? Mega þau það? 
Hvað heldurðu að klukkan sé? 

  

 

Ég vil sofa hér, segir Tína.

Og ég vil sofa hér,
segir Tumi.

Nú er gaman, segir Tína.
Ja há, segir Tumi.



5Hvernig er Tumi á svipinn? Af hverju? Hvað er Tína að gera? Má hún það? 

 

Hí, hí, segir Tína
og tosar í tána á Tuma.

Ekki tosa í tána á mér!

Tína og Tumi
tala saman.



6 Hvað sjá Tumi og Tína frammi á gangi? Hefur þú séð vofu? 
Hvaða númer eru á herbergjunum?

 

Tumi, ég sé vofu!
Ég sé sæta vofu,
segir Tína.

He, he, he, segir Tumi.
Vofur eru ekki til.



7Af hverju eru Tumi og Tína að tosa í vofuna? Heldurðu að þau séu hrædd?
Hvað segir vofan?

 

Ú, hú, segir vofan.
Ég er fína hótel-vofan.
Ú, ú, ú ...

Tína og Tumi tosa
í vofuna.

Ú, hú



8 Hver var undir lakinu? Hvers vegna var Sæmi í vofubúningi?
Hvað heldur þú að Sæma langi til að gera? En Tínu og Tuma?

 

Tína og Tumi
góna á vofuna.

Hæ, hæ og hó, hó!
segir fína vofan.

Ég er ekki vofa,
ég er Sæmi.
Verum vinir.






